
AUDITORLIK XULOSALARINI 
SHAKLLANTIRISHDA AUDITORLIK  

DALILLARIGA QO‘YILADIGAN TALABLAR
Qo‘shmatov Otaxon Qurbonaliyevich

Toshkent davlat iqtisodiyot universiteti 
“Audit” kafedrasi PhD, dotsent

Annotatsiya: Mazkur maqolada xo‘jalik yurituvchi subyektlarning auditorlik xulosalariga qo‘yiladigan talablar hamda 
auditorlik dalillariga qo‘yiladigan mezonlar bilan batafsil tanishib chiqiladi. Shuningdek, unda moliyaviy hisobot auditi 
jarayonida auditorlik dalillarining tasnifi, ularni to‘plash usullari yoritib beriladi. Auditorlik fikrini asoslashda oqilona 
xulosalarga kelish imkonini beruvchi yetarli va tegishli auditorlik dalillariga ega bo‘lish yuzasidan audit tartib-tamoyillarini 
ishlab chiqish va ularni amalda qo‘llash bo‘yicha auditor zimmasiga yuklatilgan mas’uliyat tahlil qilinadi. Ushbu fikrlar ilmiy 
jihatdan asoslab berilgan.

Kalit soʻzlar: auditorlik dalillarining mosligi, auditorlik dalillarining ishonchliligi, ishonchlilik qiymati, “Auditorlik faoliyati 
to‘g‘risida”gi qonun, audit nazorati, tekshiruvda risk va muhimlikni qo‘llash.

Abstract: In this article, we will get acquainted with the requirements for audit conclusions of economic entities and 
the requirements for audit evidence. Also, in the article, the methods of collecting the classification of audit evidence 
in the audit of financial statements are highlighted, and the auditor's work on the development and implementation of 
the principles of the audit procedure in order to have sufficient relevant audit evidence to be able to form reasonable 
conclusions when justifying the auditor’s opinion opinions about responsibility are scientifically based.

Key words: appropriateness of audit evidence, reliability of audit evidence, reliability value, law on audit activity, audit 
control, application of risk and significance in audit.

Аннотация: В данной статье мы познакомимся с требованиями к аудиторским заключениям хозяйствующих 
субъектов и требованиями к аудиторским доказательствам. Также в статье освещены методы сбора классификации 
аудиторских доказательств при аудите финансовой отчетности, а также работа аудитора по разработке и 
внедрению принципов аудиторской процедуры для того, чтобы иметь достаточные соответствующие аудиторские 
доказательства для того, чтобы быть способен формировать обоснованные выводы при обосновании мнения 
аудитора, мнения об ответственности научно обоснованы.

Ключевые слова: соответствие аудиторских доказательств, надежность аудиторских доказательств, значение 
надежности, закон об аудиторской деятельности, аудиторский контроль, применение риска и его значимость в 
аудите.

K I R I S H
Auditorlik dalillari auditorlik fikri va hisobotini asoslashda muhim ahamiyat kasb etadi. Ular audit jarayonida 

tizimli tarzda jamlanadi va asosan, audit davri davomida amalga oshirilgan audit tartib-taomillaridan olinadi. 
Shu bilan birga, tadbirkorlik sub’ektiga oid ichki hamda tashqi manbalar, xususan, sub’ektning buxgalteriya 
yozuvlari auditorlik dalillarining asosiy manbasi hisoblanadi. Auditor xulosasini shakllantirishda auditor ishining 
katta qismi aynan auditorlik dalillarini to‘plash va ularni baholashdan iborat bo‘ladi. Auditorlik dalillariga ega 
bo‘lish bo‘yicha audit tartib-taomillari-kuzatish, so‘rov va tasdiqlash, qayta hisoblash, qayta bajarish, tahliliy 
tartib-taomillar hamda ushbu usullarning ayrim kombinatsiyalaridan foydalanishni nazarda tutadi.

Auditorlik dalilining yetarliligi va mosligi o‘zaro chambarchas bog‘liqdir. Yetarlilik-auditorlik dalilining 
miqdoriy o‘lchovi bo‘lib, zarur bo‘lgan dalillar hajmi auditor tomonidan aniqlangan audit xavflari darajasi va 
ushbu dalilning sifati bilan belgilanadi. Shu bois, auditorlik dalilining miqdori va sifati o‘rtasidagi mutanosiblik 
audit natijalarining ishonchliligini ta’minlashda hal qiluvchi omil hisoblanadi.

M A V Z U G A  O I D  A D A B I Y O T L A R  S H A R H I
Auditor korxona, tashkilot yoki xo‘jalik yurituvchi subyektning faoliyatini tekshirishda xolis va ishonchli 

dalillarni taqdim etish uchun puxta ishlab chiqilgan, samarali audit rejasiga ega bo‘lishi zarur. Auditor xulosalarini 
shakllantirishda auditorlik dalillari aniq, asosli va amaldagi qonunlar hamda standartlarga muvofiq bo‘lishi talab 
etiladi. Auditning Xalqaro Standartlari talablariga binoan, auditorlik dalillarining sifati quyidagi mezonlar asosida 
ta’minlanadi: yetarlilik, ishonchlilik, o‘ziga xoslik va moslik[1]. B. Hamdamovning ta’kidlashicha, auditorlik 
dalillarini yig‘ish jarayoni bozor iqtisodiyoti talablari asosida quyidagi bosqichlarda amalga oshiriladi[2]:

moliyaviy hisobotning haqqoniyligini baholash: auditor audit balansi bo‘g‘inlari bo‘yicha ma’lumotlarni tahlil 
qiladi va umumlashtiradi;

ma’muriyat tomonidan taqdim etilgan hisobot qismlarining tasdiqlari va tushuntirishlarini tekshirish;
xo‘jalik yurituvchi subyektning buxgalteriya hisobi va ichki nazorat tizimi xususiyatlari, daxlsizlik va nazorat 

xavflarini baholash[3].
Shuningdek, auditorlik tashkiloti auditorlik dalillarining ishonchliligini baholashda quyidagi umumiy 

qoidalarga amal qilishi zarur:
tashqi manbalardan olingan dalillar ichki manbalardagidan ishonchliroq hisoblanadi;
agar buxgalteriya hisobi va ichki nazorat tizimi samarali faoliyat yuritsa, ichki manbalardan olingan dalillar 

ham yetarlicha ishonchli bo‘ladi;
auditorlik tashkiloti tomonidan bevosita yig‘ilgan dalillar xo‘jalik yurituvchi subyekt tomonidan taqdim 

etilganlardan ko‘ra ishonchliroq sanaladi;
yozma dalillar og‘zaki dalillarga nisbatan yuqori darajada ishonchga ega hisoblanadi[4].
Auditor uchun eng qimmatli dalillar tashqi manbalardan olingan hujjatlardir. Yig‘ilgan barcha dalillar 

auditorning ishchi hujjatlarida aks ettiriladi. Auditorlik dalillarining asosiy manbalari quyidagilardan iborat[5]:
xo‘jalik yurituvchi subyekt va uchinchi shaxslarning birlamchi hujjatlari;
buxgalteriya hujjatlari, inventarizatsiya hisoboti, buxgalteriya registrlari;
uchinchi shaxslarning og‘zaki tushuntirishlari.
Xulosa o‘rnida aytish joizki, auditorlik xulosalarini shakllantirishda qo‘llaniladigan dalillar yetarlicha ishonchli 

va asosli bo‘lishi lozim. Auditor xulosalari amaldagi qonunchilikka va normativ-huquqiy hujjatlarga mutanosib 
tarzda mos bo‘lishi, xolis va obyektiv bahoga asoslanishi zarur.

T A D Q I Q O T  M E T O D O L O G I YA S I
Maqolada auditorlik xulosalarini shakllantirishda auditorlik dalillariga qo‘yiladigan talablar tizimli yondashuv 

asosida o‘rganildi. Tadqiqotda tahlil va sintez, taqqoslash, hujjatlar tahlili hamda ekspert baholash usullari 
qo‘llanildi. Asosiy manbalar sifatida O‘zbekiston Respublikasining “Auditorlik faoliyati to‘g‘risida”gi qonuni, 
xalqaro audit standartlari (ISA), Moliya vazirligi qarorlari va amaliy auditorlik hisobotlari tahlil qilindi. Auditorlik 
dalillarining ishonchliligi, mosligi va yetarliligi bo‘yicha amaliy tajriba va nazariy qarashlar solishtirilib, asosiy 
xulosalar ishlab chiqildi.

T A H L I L  V A  N A T I J A L A R
Moliyaviy hisobotning manzilligi deganda, korxonaning egasi (yakka tartibdagi tadbirkor, mas’uliyati 

cheklangan jamiyat, aksiyadorlik jamiyati va boshqalar), mulk shakli (xususiy, davlat, aksiyadorlik va h.k.), 
o‘lchov birligi (milliy yoki xorijiy valyuta), yuridik manzili hamda hisobotning davriyligi (ya’ni qaysi davrga 
tuzilganligi) nazarda tutiladi. Aslida esa, moliyaviy hisobotni o‘qish bu tushunchalardan ancha kengroq ko‘lamni 
qamrab oladi.

Xususan, moliyaviy hisobotda mulkning o‘ziga va qarz mablag‘lariga bo‘lingan qismlarini tahlil qilish, agar 
korxonada pul mablag‘lari mavjud bo‘lsa, ular ayni paytda kimga tegishli ekanligini aniqlash, korxona foyda 
ko‘rgan taqdirda, bu foydaning aynan qaysi aktivlar hisobiga shakllanganligini (ya’ni moliyaviy yoki nomoliyaviy 
ko‘rinishda ekanligini), balansdagi o‘sish nimani anglatishini, shuningdek, korxonaning moliyaviy barqarorligi 
yoki nobarqarorligi holatlarini moliyaviy balansdagi aks etish shakllari orqali tushuntirish zarur bo‘ladi.

Moliyaviy hisobotni gorizontal tahlil qilish jarayonida, joriy hisobot davridagi moliyaviy ko‘rsatkichlar avvalgi 
yilning shu davri (masalan, 1-chorak, yil yakuni) ko‘rsatkichlari bilan taqqoslab o‘rganiladi. Bu taqqoslash orqali 
moliyaviy holatda yuz bergan o‘zgarishlarga baho berish imkoniyati yaratiladi.

Gorizontal tahlil-bu moliyaviy ko‘rsatkichlardagi o‘zgarishlarni aniqlash va baholash usuli bo‘lib, unda 
o‘zgarishlar mutlaq (raqamlar bilan) va nisbiy (foizda) ifodalarda hisoblanadi. Moliyaviy hisobot elementlari 
va moddalari bo‘yicha o‘sish yoki kamayish darajasi gorizontal tahlil asosida aniqlanadi va ushbu o‘zgarishlar 
asosida korxonaning moliyaviy holatiga ilmiy tahliliy baho beriladi.(1-jadval)

1-jadval. Buxgalteriya balansining gorizontal tahlili.1

Balans aktivi Hisobot davri 
boshiga

Hisobot davri 
oxiriga Farqi (+;-) O‘sishi foiz

1 2 3 4 5

   Aktiv

Uzoq muddatli aktivlar 3 610 404 3 332 020 -278 384 -7,71

Joriy aktivlar 9 955 482 8 038 122 -1 917 360 -19,25

Aktivlar jami 13 565 886 11 370 142 -2 195 744 -16,18

    Passiv

O‘z mablag‘lari 
manbasi 5 815 759 7 214 147 1 398 388 24,04

Majburiyatlar 7 750 127 4 155 995 -3 594 132 -46,37

Passiv jami 13 565 886 11 370 142 -2 195 744 -16,18

Yuqorida keltirilgan jadval asosida “Yog‘gar” aksiyadorlik jamiyatining o‘tgan yilgi va joriy yilgi buxgalteriya 
balansi tahlil qilindi. Korxonaning yil boshidagi aktivlari 13 565 886 so‘mni tashkil qilgan bo‘lsa, yil oxiriga 
kelib mazkur ko‘rsatkich 11 370 142 so‘mga kamaygan. Bu esa -16,18 foizga pasayishni anglatadi va ushbu 
holat korxona faoliyati uchun salbiy omil sifatida baholanadi. Shuni alohida ta’kidlash lozimki, korxonaning 
yil boshidagi va yil oxiridagi uzoq muddatli aktivlari hamda joriy aktivlari o‘rtasidagi nomutanosiblik -7,71 % 
va -19,25 % ni tashkil qilgan. Bu esa, o‘z navbatida, korxonaning moliyaviy barqarorligida salbiy dinamikani 
ko‘rsatadi.

Har bir xo‘jalik yurituvchi subyekt buxgalteriya balansi va moliyaviy hisobotni korxonaning ichki tahlil 
ehtiyojlari hamda davlat idoralari uchun tayyorlaydi. Ushbu hisobotlarni tuzish orqali korxona joriy yilda yoki 
o‘tgan yilda foyda yoki zarar ko‘rganligini aniqlashi mumkin. Korxonaning joriy va o‘tgan yillardagi moliyaviy 
natijalari tahlil qilinib, ular o‘zaro solishtirish asosida baholanadi. Ya’ni, hisobot davrining choraklar kesimidagi 
ko‘rsatkichlari solishtirilib, foyda yoki zarar holati aniqlanadi.

Vertikal tahlil-gorizontal tahlilni to‘ldiruvchi usul bo‘lib, moliyaviy hisobot elementlari va moddalarining 
tarkibiy tuzilishini baholashga xizmat qiladi. Ushbu uslub moliyaviy hisobotlarning barcha shakllariga nisbatan 
qo‘llanilishi mumkin. Umumiy tarkibda yakka birliklarning salmog‘i va ularning o‘zgarishlariga asoslanib, 
korxonaning moliyaviy holatini tahlil qilish imkoniyati kuchayadi. Korxonaning moliyaviy ahvolini aniqlashda 
asosiy e’tibor jami ko‘rsatkichlar tarkibida alohida elementlarning to‘g‘ri nisbatlanishiga qaratiladi.(2-jadval)

2-jadval. Buxgalteriya balansining vertikal tahlili2

Balans moddalari O‘tgan yil Hisobot yili Farqi(+;-)

Summa Foiz Summa Foiz Summa Foiz

1 2 3 4 5 6 7

Aktiv

Uzoq muddatli aktivlar 3610 404 26,6 3 332020 29,3 -278 384 -7,71

Joriy aktivlar 9 955 482 73,38 8 038 122 70,69 -1 917 360 -19,25

1	  Muallif ishlanmasi 
2	  Muallif ishlanmasi 

Aktivlar jami 13 565 886 100 11 370 142 100 -2 195 744 -16,18

Passiv

O‘z mablag‘lari manbasi 5 815 759 42,87 7 214 147 73,58 1 398 388 24,04

Majburiyatlar 7 750 127 57,12 4 155 995 36,55 -3 594 132 -46,37

Passiv jami 13 565 886 100 11 370 142 100 -2 195 744 -16,18

Jadvalda keltirilgan ma’lumotlarga asosan, uzoq muddatli aktivlar yil boshida 3 610 404 so‘mni tashkil 
qilgan bo‘lsa, yil oxiriga kelib 3 332 020 so‘mni tashkil etib, sezilarli darajada -278 384 so‘mga, ya’ni 7,71 foizga 
kamaygan. Bu holat korxona uchun salbiy tendensiyani ifodalaydi.

Shuningdek, jadval ma’lumotlariga ko‘ra passiv qismini tahlil qiladigan bo‘lsak, o‘z mablag‘lari manbasi yil 
boshida 5 815 759 so‘mni tashkil qilgan bo‘lib, yil oxiriga kelib 7 214 147 so‘mga yetgan. Bu esa 24,04 foizga 
ijobiy o‘sishni ifodalaydi va korxonaning moliyaviy barqarorligi oshganini ko‘rsatadi.

X U L O S A  V A  T A K L I F L A R 
 Ushbu maqolada auditorlik xulosalarini shakllantirish jarayonida auditorlik dalillariga qo‘yiladigan talablar 

ko‘rib chiqildi. Xususan, mazkur mavzu doirasida ilmiy izlanishlar olib borildi hamda sohaga oid yetakchi 
olimlarning fikrlari tahlil qilindi. Auditorlik xulosalarini shakllantirishda auditorlik dalillari ishonchli va xolis bo‘lishi 
zarur. Shuni alohida ta’kidlash joizki, har bir auditor yoki auditorlik tashkiloti dalillarni to‘plash jarayonida nazorat 
va kuzatish usullaridan foydalangan holda, arifmetik aniqlikka qat’iy rioya qilishi hamda hisob-kitoblarni to‘g‘ri 
amalga oshirishi lozim. Auditorlik xulosasini shakllantirishda mustaqil auditorlik tashkiloti asosiy e’tiborni 
xo‘jalik yurituvchi subyektning ichki nazorat tizimi samaradorligiga qaratadi. Chunki ushbu tizimning yuqori 
samaradorligi auditor tomonidan mijozdan olingan dalillarning ishonchliligini oshiradi.

to‘g‘risida’’gi buyrug‘i https://lex.uz/docs/-4271576

7.	 Sifat nazorati, audit, ko‘rib chiqish, boshqa ishonch bildirish va turdosh xizmatlarning xalqaro standartlari. Tarjima: 
UBAMA, 2014.

8.	  https://www.abbreviationfinder.org/ru/acronyms/sox_sarbanes-oxley-act-of-2002.html
9.	 http://base.garant.ru/71364274/
10.	 https://www.ifiar.org/
11.	 https://www.frc.org.uk/
12.	 https://www.ifac.org/system/files/meetings/files/6086_0.pdf



Manzilimiz: Toshkent shahar, Mirzo Ulug‘bek tumani 
Kumushkon koʻchasi, 26-uy. 

Jurnal sayti: https://yashil-iqtisodiyot-taraqqiyot.uz

2025. № 6

Ingliz tili muharriri:Ingliz tili muharriri: Feruz Hakimov Feruz Hakimov
Musahhih:Musahhih: Zokir ALIBEKOV  Zokir ALIBEKOV 
Sahifalovchi va dizayner: Sahifalovchi va dizayner:  Oloviddin Sobir o‘g‘li Oloviddin Sobir o‘g‘li

 © Materiallar koʻchirib bosilganda ““Yashil” iqtisodiyot va taraqqiyot” jurnali manba sifatida 
koʻrsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Jurnalga istalgan payt quyidagi rekvizitlar orqali obuna boʻlishingiz mumkin. Obuna boʻlgach, 
@iqtisodiyot_77 telegram sahifamizga toʻlov haqidagi ma’lumotni skrinshot yoki foto shaklida 
joʻnatishingizni soʻraymiz. Shu asosda har oygi jurnal yangi sonini manzilingizga joʻnatamiz.

Mazkur jurnalda maqolalar chop etish uchun quyidagi havolalarga
maqola, reklama, hikoya va boshqa ijodiy materiallar yuborishingiz mumkin. 

Materiallar va reklamalar pullik asosda chop etiladi. 
El.Pochta: sq143235@gmail.com

Bot: @iqtisodiyot_77
Tel.: 93 718 40 07

““Yashil” iqtisodiyot va taraqqiyot” jurnali 03.11.2022-yildan 
Oʻzbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№566955 reyestr raqami tartibi boʻyicha roʻyxatdan oʻtkazilgan.

Litsenziya raqami: №046523. PNFL: 30407832680027


